
КОМИ РЕСПУБЛИКАЛӦН ОЛАНПАС

Коми Республикаын войтырӧс доръян юкӧнын юалӧмъяс ладмӧдӧм йылысь

Примитӧма Коми Республикаса
Каналан Сӧветӧн                    2017 вося вӧльгым тӧлысь 23 лунӧ 

Тайӧ Оланпасыс «Войтырӧс дорйӧм йылысь» Федеральнӧй оланпас серти (водзӧ – Федеральнӧй оланпас) ладмӧдӧ Коми Республикаын войтырӧс доръян юкӧнын йитӧдъяс.
Тайӧ Оланпаслӧн выныс паськалӧ военнӧй конфликтъяс дырйи либӧ тайӧ конфликтъяс понда, а сідзжӧ природнӧй да техногеннӧй сяма виччысьтӧмторъяс дырйи артмысь лёкторъясысь Коми Республикаса канму власьт органъясӧн да Коми Республикаын меставывса асвеськӧдлан органъясӧн Коми Республика мутасын олысьясӧс, материальнӧй да культура озырлун видзӧм кежлӧ дасьтысьӧм серти да видзӧм серти мероприятиеяс система вылӧ.

1 статья. Шӧр кыввежӧртас
Тайӧ Оланпасын вӧдитчан шӧр кыввежӧртасъясӧн вӧдитчӧны жӧ вежӧртасын, мый и Федеральнӧй оланпасын да мукӧд федеральнӧй оланпасын.

2 статья. Войтырӧс доръян юкӧнын могъяс 
Коми Республикаын войтырӧс доръян юкӧнын могъяссӧ урчитӧны Федеральнӧй оланпаслӧн 2 статья серти.

3 статья. Войтырӧс доръян юкӧнын инӧд боксянь ладмӧдӧм 
1. Войтырӧс доръян юкӧнын инӧд боксянь ладмӧдӧмсӧ збыльмӧдӧны Россия Федерацияса Оланподув, федеральнӧй оланподув оланпасъяс, Федеральнӧй оланпас, мукӧд федеральнӧй оланпас да Россия Федерацияса мукӧд нормативнӧй инӧда акт, тайӧ Оланпас да Коми Республикаса мукӧд нормативнӧй инӧда акт серти.
2. Федеральнӧй оланпас серти Коми Республикаын меставывса асвеськӧдлан органъяс аслас уджмогъяс серти вермӧны примитны войтырӧс дорйӧмсӧ ладмӧдысь муниципальнӧй инӧда актъяс.

4 статья. Войтырӧс дорйӧмсӧ котыртан да нуӧдан принципъяс
Коми Республикаын войтырӧс дорйӧмсӧ котыртӧны да нуӧдӧны Федеральнӧй оланпаслӧн 4 статьӧн урчитӧм принципъяс серти.

5 статья. Войтырӧс дорйӧмӧн веськӧдлан органъяслысь удж да войтырӧс доръян вынъяс координируйтӧм 
Федеральнӧй оланпаслӧн 41 статьяын индӧм пыр уджалысь веськӧдлан органъяс дінму тшупӧдын могмӧдӧны войтырӧс дорйӧмӧн веськӧдлан органъяслысь удж координируйтӧмсӧ, веськӧдлӧны Коми Республикаын войтырӧс доръян вынъясӧн да средствоясӧн, котыртӧны федеральнӧй олӧмӧ пӧртысь власьт органъяслысь, Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь войтырӧс доръян юкӧнын могъяс решитігӧн, а сідзжӧ войтырӧс доръян юкӧнын помшуӧмъяс примитӧмын юӧр боксянь отсӧг сетан мераяс збыльмӧдігӧн юӧрӧн йитчӧмсӧ.

6 статья. Войтырӧс доръян юкӧнын Коми Республикаса Каналан Сӧветлӧн уджмогъяс
Коми Республикаын войтырӧс доръян юкӧнын Коми Республикаса Каналан Сӧветлӧн уджмогъяс:
1) примитны Коми Республикаын войтырӧс доръян юкӧнын Коми Республикаса оланпасъяс да мукӧд нормативнӧй инӧда акт да видзӧдӧны найӧс збыльмӧдӧм бӧрся;
2) мукӧд уджмог, кутшӧмъяс Россия Федерацияса оланпастэчас серти пырӧны Россия Федерацияса субъектъяслӧн оланпас пыртысь (бӧрйӧм) канму власьт органъяслӧн войтырӧс доръян юкӧнын уджмогъясӧ.

7 статья. Коми Республикаса Юралысьлӧн уджмогъяс войтырӧс доръян юкӧнын 
Коми Республикаын войтырӧс доръян юкӧнын Коми Республикаса Юралысьлӧн уджмогъяс:
1) веськӧдлыны Коми Республика мутасын войтырӧс дорйӧмсӧ котыртӧмӧн да нуӧдӧмӧн;
2) вынсьӧдӧны Коми Республикаын войтырӧс доръян да олысьясӧс видзан план;
3) примитны войтырӧс доръян юкӧнын Коми Республикаса нормативнӧй инӧда актъяс;
4) Коми Республика мутасын войтырӧс дорйӧм серти могъяс решитігӧн да мероприятиеяс збыльмӧдігӧн могмӧдӧны Коми Республикаса олӧмӧ пӧртысь власьт органъяслысь сӧгласуйтӧмсӧ, уджалӧмсӧ да ӧтувъя уджсӧ;
5) войтырӧс дорйӧм серти мероприятиеяс збыльмӧдӧмсӧ котыртӧм могысь артмӧдны да вынсьӧдны комиссияясӧ да мукӧд коллегиальнӧй органӧ пырысьяссӧ да урчитны налысь уджалан пӧрадоксӧ;
6) Коми Республикаын войтырӧс дорйӧмӧн веськӧдлӧмын мукӧд уджмог Россия Федерацияса оланпастэчас да Коми Республикаса оланпастэчас серти.

[bookmark: __DdeLink__3181_2739904298]8 статья. Войтырӧс доръян юкӧнын Коми Республикаса Веськӧдлан котырлӧн уджмогъяс
1. Коми Республикаын войтырӧс доръян юкӧнын Коми Республикаса Веськӧдлан котырлӧн уджмогъяс:
1) котыртны войтырӧс дорйӧм серти мероприятиеяс нуӧдӧмсӧ, дасьтыны да збыльмӧдӧны войтырӧс доръян да олысьясӧс видзан планъяс;
2) аслас уджмогъяс серти лӧсьӧдӧны да кутны дасьӧн войтырӧс доръян вынъяссӧ да средствояссӧ;
3) котыртны олысьяслысь дасьлунсӧ войтырӧс доръян юкӧнын;
4) лӧсьӧдны да кутны пыр дасьӧн вӧдитчӧм кежлӧ войтырӧс дорйӧмӧн веськӧдлан техническӧй системаяссӧ, военнӧй конфликтъяс дырйи либӧ тайӧ конфликтъяс понда, а сідзжӧ природнӧй да техногеннӧй сяма виччысьтӧмторъяс дырйи артмысь лёкторъяс йылысь олысьяслы юӧртан системаяссӧ, видзан сооружениеяссӧ да войтырӧс доръян мукӧд объектсӧ;
[bookmark: __DdeLink__134_1747907633]5) планируйтны олысьяссӧ, материальнӧй да культурнӧй озырлунсӧ безопаснӧй районъясӧ эвакуируйтӧм кежлӧ, найӧс иналӧм, лёктор улӧ веськалӧм олысьяссӧ медводз могмӧдӧм вылӧ колана бурдӧдан да мукӧд учреждение лӧсьӧдӧм кежлӧ дасьтысьӧм серти мероприятиеяс;
6) планируйтны военнӧй кадӧ организацияяслысь зумыда уджалӧмсӧ видзӧм серти мероприятиеяс;
7) войтырӧс дорйӧм могысь лӧсьӧдӧны да кутны материальнӧй-техническӧй, сёян-юан, медицина видзас да мукӧд средство;
8) могмӧдӧны олысьясӧс военнӧй конфликтъяс дырйи либӧ тайӧ конфликтъяс понда, а сідзжӧ природнӧй да техногеннӧй сяма виччысьтӧмторъяс дырйи артмысь лёкторъяс йылысь ас кадӧ юӧртӧмсӧ, та лыдын олысьяслы регыдъя юӧртӧмсӧ;
9) индӧны организацияяс лыддьӧг, кодъяс могмӧдӧны дінму тшупӧдын войтырӧс дорйӧм серти мероприятиеяс нуӧдӧмсӧ;
10) мукӧд уджмог Россия Федерацияса оланпастэчас да Коми Республикаса оланпастэчас серти.
2. Коми Республикаын войтырӧс доръян юкӧнын Коми Республикаса Веськӧдлан котырлысь уджмогъяссӧ, кутшӧмъясӧс индӧма тайӧ статьяса 1 юкӧнын, Коми Республикаса Веськӧдлан котыр збыльмӧдӧ ачыс либӧ сыӧн уполномочитӧм Коми Республикаса олӧмӧ пӧртысь власьт органъяс.

9 статья. Войтырӧс доръян юкӧнын Коми Республикаын меставывса асвеськӧдлан органъяслӧн уджмогъяс
Федеральнӧй оланпас серти Коми Республикаын меставывса асвеськӧдлан органъяс асьныс муниципальнӧй юкӧнъяслӧн мудорын:
1) нуӧдӧны войтырӧс дорйӧм серти мероприятиеяс, дасьтӧны да збыльмӧдӧны войтырӧс доръян да олысьясӧс видзан планъяс;
2) нуӧдӧны войтырӧс доръян юкӧнын олысьяслысь дасьлунсӧ;
3) лӧсьӧдӧны да кутӧны пыр дасьӧн вӧдитчӧм кежлӧ военнӧй конфликтъяс дырйи либӧ тайӧ конфликтъяс понда, а сідзжӧ природнӧй да техногеннӧй сяма виччысьтӧмторъяс дырйи артмысь лёкторъяс йылысь олысьяслы юӧртан муниципальнӧй системаяс, видзан сооружениеяс да войтырӧс доръян мукӧд объект;
4) нуӧдӧны олысьяссӧ, материальнӧй да культурнӧй озырлунсӧ безопаснӧй районъясӧ эвакуируйтӧм кежлӧ дасьтӧм серти мероприятиеяс;
5) нуӧдӧны военнӧй кадӧ организацияяслысь зумыда уджалӧмсӧ кутӧм серти мероприятиеяс;
6) войтырӧс дорйӧм могысь лӧсьӧдӧны да видзӧны сёян-юан, быдӧнӧс торъя видзан медицина средствояс да мукӧд средство видзас;
7) могмӧдӧны военнӧй конфликтъяс дырйи либӧ тайӧ конфликтъяс понда, а сідз жӧ природнӧй да техногеннӧй сяма виччысьтӧмторъяс дырйи артмысь лёкторъяс йылысь олысьяслы ас кадӧ юӧртӧмсӧ, та лыдын олысьяслы регыдъя юӧртӧмсӧ;
8) лӧсьӧдӧны да кутӧны дасьӧн войтырӧс меставывса тӧдчанлуна юалӧмъяс решитӧм вылӧ колана доръян вынъяс да средствояс аслас уджмогъяс серти;
9) индӧны организацияяс лыддьӧг, кодъяс могмӧдӧны меставывса тшупӧдын войтырӧс дорйӧм серти мероприятиеяс нуӧдӧмсӧ.

10 статья. Войтырӧс дорйӧмӧн веськӧдлӧм
1. Коми Республика мутасын да Коми Республикаса муниципальнӧй юкӧнъясын Коми Республикаса Юралысь да Коми Республикаын меставывса асвеськӧдлан органъясӧн юрнуӧдысьяс лӧсялӧмӧн збыльмӧдӧны войтырӧс дорйӧмӧн веськӧдлӧмсӧ.
2. Коми Республикаса олӧмӧ пӧртысь власьт органъясын войтырӧс дорйӧмӧн веськӧдлӧны тайӧ органъясӧн юрнуӧдысьяс.
3. Коми Республикаса олӧмӧ пӧртысь власьт органъясӧн да Коми Республикаын меставывса асвеськӧдлан органъясӧн юрнуӧдысьяс Федеральнӧй оланпас серти асьныс кывкутӧны войтырӧс дорйӧм да олысьясӧс видзӧм серти мероприятиеяс котыртӧмысь да нуӧдӧмысь.

11 статья. Войтырӧс дорйӧмӧн веськӧдлӧмсӧ збыльмӧдысь органъяс
1. Войтырӧс дорйӧмӧн веськӧдлӧмсӧ збыльмӧдысь органъясӧн лоӧны Федеральнӧй оланпаслӧн 12 статьяӧн урчитӧм органъяс.

12 статья. Войтырӧс доръян вынъяс
1. Войтырӧс доръян вынъяс - Пӧжарысь видзан канму службаса юкӧдувъяс, аварияысь мездан формированиеяс да мездан службаяс, войтырӧс дорйӧм серти мероприятиеяс нуӧдӧмсӧ могмӧдысь штатӧ пырттӧм формированиеяс.
2. Россия Федерацияса оланпастэчас серти войтырӧс доръян юкӧнын могъяс решитӧм вылӧ корӧны аварияысь мездан службаяс да аварияысь мездан формированиеяс.
3. Штатӧ пырттӧм аварияысь мездан формированиеяссӧ корӧны бырӧдны виччысьтӧмторъяс артмӧм да налӧн мунӧм дырйи урчитӧм уджалан пӧрадок серти виччысьтӧмторъяс, а сідзжӧ чина мортлӧн помшуӧм серти, коді юрнуӧдӧ лӧсялана мутасын войтырӧс дорйӧмӧн решитны войтырӧс доръян юкӧнын могъяс войтырӧс доръян да олысьясӧс видзан уджалан планъяс серти.
4. Войтырӧс дорйӧм серти мероприятиеяс олӧмӧ пӧртӧмсӧ могмӧдӧм серти штатӧ пырттӧм формированиеяс войтырӧс корӧны решитны доръян юкӧнын могъяс чина мортлӧн помшуӧм серти, коді юрнуӧдӧ лӧсялана мутасын войтырӧс дорйӧмӧн, войтырӧс доръян да олысьясӧс видзан планъяс серти .

13 статья. Войтырӧс дорйӧм да олысьясӧс видзӧм серти мероприятиеяс сьӧмӧн могмӧдӧм
1. войтырӧс дорйӧм, олысьясӧс да Коми Республика мутас видзӧм серти дінму тшупӧдын мероприятиеяс могмӧдӧм лоӧ Коми Республикалӧн рӧскод кӧсйысьӧмӧн.
2. войтырӧс дорйӧм, олысьясӧс да Коми Республикаын муниципальнӧй юкӧнъяслысь мутас видзӧм серти меставывса тшупӧдын мероприятиеяс могмӧдӧм Федеральнӧй оланпас серти лоӧ Коми Республикаын лӧсялана муниципальнӧй юкӧнлӧн рӧскод кӧсйысьӧмӧн.

14 статья. Войтырӧс доръян юкӧнын оланпастэчас торкалӧмысь кывкутӧм
Чина йӧз кывкутӧны войтырӧс доръян юкӧнын оланпастэчас торкалӧмысь Россия Федерацияса оланпастэчас серти.

15 статья. Тайӧ Оланпаслӧн вынсялӧм
1. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм мысти.
[bookmark: __DdeLink__465_1679499308]2. Коми Республикаса Юралысьлы, Коми Республикаса Веськӧдлан котырлы лӧсьӧдны ассьыныс нормативнӧй инӧда актъяссӧ тайӧ Оланпас серти.



Коми Республикаса Юралысь                           С.А. Гапликов

Сыктывкар
2017 вося ӧшым тӧлысь 7 лун
86-РЗ №

